
Yfirlýsing höfundar 

af mér og að hún hefur hvorki að hluta né í heild verið lögð fram áður til hærri 
prófgráðu. 

Ágrip 

Möguleikar trjátegunda til að lifa og vaxa ræðst af fjölmörgum þáttum sem stundum eru 

flokkaðir gróflega í tvennt: jarðvegsþættir og veðurfarsþættir. Hefðbundnar samanburðar-

tilraunir trjátegunda eða kvæma af tiltekinni tegund fjalla gjarna um hve vel viðkomandi 

tegund sé aðlöguð veðurfarsþáttum á vaxtarstað.  

Við færslu tegunda milli landsvæða um langan veg, eins og mestöll skógrækt á Íslandi byggir 

á, er veðurfarsþátturinn afar þýðingamikill. 

Tilraunir sem leita svara um jarðvegsþætti eru oftast tengdar ræktunartækni s.s. jarðvinnslu, 

næringrefnaframboði, áburðarnotkun og plöntugerðum.  

 

Í þessari ritgerð er leitað svara við því hvort tiltekin kvæmi sitkagrenis og sitkabastarðs séu 

vel aðlöguð aðstæðum á tilraunastað, hvort aðgangur að næringarefnum í jarðvegi sé 

takmarkandi þáttur fyrir vöxt og hvort nota megi veðurfarsgögn til að áætla stærð og 

staðsetningu jafn góðra eða betir vaxtarskilyrða og eru á tilraunastaðnum. 

 

Niðurstöður fjórtán ára samanburðartilraunar sem hér er lýst leiðir í ljós að tvö kvæmi af 

sitkagreni og eitt kvæmi af sitkabastarði eru marktækt betur aðlöguð aðstæðum á tilraunastað 

en mörg önnur og vaxtargeta ræður heildarhæð fremur en tilfallandi áföll svo sem kal. 

Rannsóknin sýnir að á tilraunastað er skortur á nitri (N) og alvarlegur fosfórskortur (P) er í 

sumum blokkum.  

Rannsókn á veðurfarsgögnum staðfestir að á Vestfjarðakjálkanum má finna all stór svæði með 

jafn góð eða betri vaxtarskilyrði en eru á tilraunastaðnum. 

 
 
Lykilorð:  Sitkagreni (Picea sitcensis (Bong.) Carr), sitkabastarður (Picea x lutzii Little),                 

kvæmi, lifun, hæð, vöxtur, staðfræði, veðurfar, vindálag, saltákoma, N-styrkur, næringarefni.  

1. Inngangur 

Í þessar ritgerð er gerð grein fyrir úttekt á lifun og vexti í kvæmatilraun á greni á Læk í 

Dýrafirði með það að markmiði að finna heppilegustu kvæmi tegundanna til notkunar í 

skógrækt á Vestfjörðum í framtíðinni.  

Einnig er gerð tilraun til að fá sem víðtækustu niðurstöður um hvaða svæði og hve stór á 

Vestfjörðum henti jafn vel eða betur en tilraunastaðurinn til skógræktar með þessum 

tegundum. 

 

 

Grenikvæmin eru eftirfarandi: 

Sitkagreni (Picea sitcensis (Bong.) Carr)         12 kvæmi. 

Sitkabastarður (Picea x lutzii Little)                 11 kvæmi.   

Tegundir til viðmiðunar: 

Hvítgreni (Picea glauca (Moench) A.Voss)      1 kvæmi. 

Blágreni (P. engelmannii C.Parry)                     2 kvæmi. 

 

 

 

Í töflu t.h. er listi yfir kvæmin í tilrauninni á Læk, 

skammstafanir í sviga tákna tegund (Tafla 2).   

(SG) = sitkagreni  

(SG/SB), (SB/SG) og (SB) = sitkabastarður 

(HG) = Hvítgreni 

(BG) = Blágreni. 

 

 

 

 

 

 

Á 1. mynd á næstu síðu er staðsetning flestra kvæma  

merkt inn. 

Staður nr 

Chiniak (SG)  Kodiak 1 

Duck Mountain (SG)Kod. 2 

Iniskin Bay (SG/SB) 3 

Chinitna Bay (SG/SB) 4 

Port Chatham (SG) 5 

Homer (SG) 6 

Ninilchik (HG/SB) 7 

Kenai City (HG) 8 

Resurrection River (SG) 9 

Nash Road (nál.Seward) (SG) 10 

Kenai Lake (SB) 11 

Cooper Lake (SB/SG) 12 

Moose Pass (SB/SG) 13 

Hope (SB/SG) 14 

Hope Road (SB) 15 

Summit Lake (HG/SB) 16 

Portage to Girdwood (SG) 17 

Knik River (SB) 18 

Valdez (SG) 19 

Cordova (SG) 20 

Dyea, Skagway (SG) 21 

Tatiklek (SG) 23 

Ártúnsbrekka (SG) 24 

Rio Grande, Col. (BG) 25 

Bluejoint Mtn., B.C. (BG) 26 

Snug Harbor (SB) 27 

Tafla 2 

1 mynd. 

Sitkagreni, sitkabastarður og hvítgreni eru öll frá Alaska: Kenai skaga , Prince williams flóa, 

Kodiak eyju eða vesturströnd Kook fjarðar (1.mynd) auk kvæmis nr. 21 frá Skagway sunnar 

með strönd Alaska og kvæmi nr. 24 sem er úr Ártúnsbrekku í Reykjavík.  

Blágrenikvæmin eru frá Bresku Kólumbíu í Kanada og Rio Grande, Colorado BNA.  

2. mynd.  Útbreiðsla sitkagrenis í Alaska.  Úr:  
Digital Representations of Tree Species Range Maps.  

1.1. Um tegundirnar  

1.2. Sitkagreni  

Sitkagrenið er stórvaxnasta og ein verðmætasta trjátegund sem vex í Alaska og þjóðartré 

ríkisins (Viereck & Little, 1972). Tegundin getur náð allt að 95 m hæð og þvermál stofna hafa 

verið mæld 6,5 m. Náttúrulegt útbreiðslu-svæði tegundarinnar er strandsvæði suðaustur 

Alaska frá vesturströnd Cook fjarðar og Kodiak 

eyju í vestri  og langt suður með vesturströnd N-

Ameríku, gegnum Bresku- Kólumbíu í Kanada 

allt suður í Kalíforníu. (Eckenwalder, 2009) 

(2.mynd). Sitkagrenið vex frá ströndum að 

skógarmörkum í strandhéruðum allt að 200 km. 

inn í land oft í blandskógi með marþöll (Tsuga 

heterophylla (Raf) Sarg) og fjallaþöll (Tsuga 

mertensiana (Bong) Carr) en einnig í hreinum sitkagrenilundum. Tegundin er afar saltþolin 

og virðist geta þrifist þrátt fyrir „beina ágjöf“ a.m.k. ef aðstæður eru þannig að úrkoma þvær 

salt af nálum fljótlega.  

Nokkrar nafngiftir Alaskabúa á tegundinni bera þessum eiginleika gott vitni svo sem:  

Tideland Spruce og Coast Spruce  (Viereck & Little, 1972). 

 

Viður sitkagrenis þykir afar heppilegur í viðarkvoðu fyrir pappírsiðnað (e. pulp wood) og 

tegundin er megin uppspretta sögunarviðar á svæðinu. Viðurinn þykir afar sterkur miðað við 

rúmþyngd (400 kg/m3) og var því talinn heppilegur og mikið notaður á árum áður í flugvéla- 

og bátasmíði. Það á þó sérstaklega við um timbur úr hægvöxnum frumskógi (Blöndal 2004a). 

Sitkagrenið er mikið notað í skógrækt í öðrum löndum t.d. eitt mikilvægasta timburtré um 

vestanverðar Bretlandseyjar og Írland (Eckenwalder, 2009) auk Íslands, Danmerkur og vestan 

og norðanverðan Noreg (Blöndal, 2004a). 

Sitkagreni er talið vera að breiðast út til vesturs síðustu áratugi og gamlar gróðursetningar 

rússneskra landnema á austanverðum og trjálausum Aljúta eyjum (1805) hafa myndað köngla 

(Viereck & Little,1972) og sáð sér sums staðar út (Bruce, 1993). 

Vegna flatrar lögunar barrnála og líkra köngla var sitkagreni lengi talið náskylt japansgreni 

(Picea jezoensis) ásamt norður-amerísku tegundunum blágreni (Picea engelmannii), hvítgreni 

(Picea glauca) og broddgreni (Picea pungens).  

Hvítgreni og sitkagreni afar ólíkar tegundir í útliti og jafnan taldar lítt þróunarfræðilega 

skyldar í flokkunarfræði tegunda (Page & Hollands 1987; Schmidt-Vogt 1977, Wright 1955). 

Rannsóknir á mun milli grenitegunda á grænukorna-DNA (chloroplast DNA; cpDNA) leiddi 

einnig í ljós umtalverða erfðafræðilega fjarlægð milli tegundanna (Sigurgeirsson and Szmidt, 

1993). Þrátt fyrir þennan umtalsverða þróunarfræðilega mun virðast tegundirnar víxlast vel 

saman.  (Fowler 1987, Wright 1955) og mynda tegundablendinga hvarvetna þar sem 

útbreiðslusvæði þeirra skarast (Roche and Fowler, 1975). Þetta á m.a. við víðlend svæði á 

Kenaiskaga í Alaska sem er upprunasvæði mikils hluta þess sitkagrenis, sitkabastarðs og 

hvítgrenis sem hér er í ræktun (mynd 3). 

 

1.3. Sitkabastarður   

Sitkabastarður er stundum kallað hvítsitkagreni og skammstafað SxHG í allri skráningu í 

skógrækt hérlendis (SG = sitkagreni, HG = hvítgreni).  

Tegundin er blendingur sitkagrenis og hvítgrenis og kemur fram á tiltölulega þröngu svæði 

þar sem hinar fyrrnefndu og vistfræðilega ólíku tegundir skarast. Þessi blöndun á sér stað með 

allri „snertilínu“ tegundanna frá norðlægum svæðum í Bresku Kólumbíu til Kenaiskaga í 

Alaska. (Eckenwalder, 2009) (mynd 3). 

 

Eðli málsins samkvæmt dregur tegundin útlitslega dám af 

báðum foreldrum. Verður einhvers konar millistig hvað 

helstu einkenni varðar og þá í hlutfalli við hversu hrein 

hvítgreni eða sitkagreni foreldrarnir eru. 

 

 

 

 

 

Tegundareinkenni sitkabastarðs geta því verið á öllum skalanum frá dæmigerðu hvítgreni til 

dæmigerðs sitkagrenis. Helstu greiningareinkenni tegundanna beggja eru einkum lengd nála, 

litur barkar, lögun og litur bruma og lögun og stærð köngla. 

 

  

3. mynd.    Útbreiðsla sitkabastarðs 
(P.lutzii) í Alaska. Mynd unnin af 
höfundi upp úr:  USGS Digital 
Representations of Tree Species Range 
Maps.  

     Í töflu 2, er gerð grein fyrir nokkrum atriðum í greiningarlyklum tegundanna. 

 

Útlitseinkenni koma „innan“ úr genamengi plöntunnar og það er þar sem blöndunin á sér stað 

(genablöndun). Við frjóvgun berast arfberar annarrar tegundarinnar í hina og svo koll af kolli í 

næstu kynslóðir með niðurstöðu sem fer eftir hvernig blöndu foreldra er háttað. 

Dr. Aðalsteinn Sigurgeirsson telur að ef 20%+ erfðabera (cpDNA) í grænukornum komi frá 

annað hvort hvítgreni eða sitkageni sé rétt að telja tréð sitkabastarð (Blöndal, 2004a).  

Það er sem sagt háð mati hvað telst sitkabastarður.  Í tilrauninni sem þessi ritgerð fjallar um  

eru kvæmi frá næsta nágrenni Seward á Kenaiskaga talin til sitkagrenis en eru þó engu að 

síður með u.þ.b.10% genamengis ættað úr hvítgreni (Aðalsteinn, 1992). 

Vaxtarsvæði sitkagrenis og hvítgrenis eru vistfræðilega talsvert ólík. Sitkagrenið er aðlagað 

hafrænu, vetrarmildu og röku loftslagi en hvítgrenið fremur meginlandsloftslagi, þurrt og með 

stöðugu og köldu vetrar hitastigi. Báðar tegundirnar voru taldar vænlegar í skógrækt á Íslandi 

þó hvítgrenið síður vegna hægari vaxtar. Reynslan kennir mönnum hins vegar að sitkagrenið 

gat átti erfitt uppdráttar á unga aldri og varð oft fyrir talsverðum frostsköðum í óstöðugu 

loftslagi á Íslandi. Hvítgrenið er hins vegar frostþolnara síðsumars og að hausti.  

Sitkabastarðurinn var því talinn líklegur til að búa yfir kostum beggja og breytileiki 

tegundarinnar (vegna genablöndunar) gæti innihaldið bestu eiginleika fyrir hvern 

ræktunarstað hérlendis. (Blöndal, 2004a). 

 

1.4. Saga tegundanna á Íslandi 

Greniættkvíslin Picea á sér enga náttúrulega sögu á Íslandi eftir síðustu ísöld en víst er talið 

að ættkvíslin hafi átt einhverja fulltrúa hérlendis á síð-nýlífsöld (míósen í tertíer) fyrir u.þ.b. 

12-15 miljón árum (Picea sect. Picea sp.). Fyrir ísöld átti þallarættin (Pinaceae) nokkurn 

fjölda fulltrúa s.s. fornjapansrauðvið, evrópuvatnafuru, barrþin og fornrauðvið. Í setlögum í 

Botni í Súgandafirði eru yfir 90% allra leifa talin vera af barrtrjám (Friðrik & Leifur, 2008). 

Þallarættin átti þó engan náttúrulegan fulltrúa á landinu þegar innflutningur tegundanna hófst 

en ein barr-tegund var þó til staðar; einirinn (Juniperus communis). 

Tafla 2.  Greinar Börkur Brum Nálar Könglar 

Sitkagreni Skástæðar upp Dökkrauðbrúnn Harpixkennd 1,5-2,5 cm 6-10 cm 

Sitkabastarður Láréttar Grábrúnn Ekki harpixkennd 0,8-1,8 cm 3-6 cm 

Úr yfirliti yfir mismun á ýmsum grenitegundum, Hermann Georg Gunnlaugsson  Lbhí  fyrirlestur 13/09/2004 

Tilraunir til ræktunnar grenitrjáa hérlendis hófust í upphafi 20. aldar og eftir nokkurt hlé milli 

áranna 1913 og 1933 fóru tilraunir með ræktun ýmissa grenitegunda að hefjast fyrir alvöru 

(Blöndal, 1999b). Allar götur síðan hafa grenitegundir verið mikið notaðar í hvers kyns 

skógrækt hérlendis sérstaklega eftir að skógrækt jókst til muna í öðrum landshlutum en 

Fljótsdalshéraði eftir síðustu aldamót en þar hefur rússalerki verið lang mest notað. 

Á seinni árum hafa tegundirnar tvær sem hér um ræðir skipað annað sæti yfir mest 

gróðursettu trjátegundir á landinu, rúm 22% árið 2007. Hvítgreni er hins vegar aðeins tæplega 

1.2%  (Einar, 2008). Ekki er hægt að greina milli tegundanna tveggja í samandregnum 

opinberum magntölum þar sem þær eru einfaldlega flokkaðar saman.   

Frá því skógrækt hófst á Vestfjörðum að einhverju marki, skömmu fyrir miðja síðustu öld, 

hafa grenitegundir verið stór hluti allra gróðursetninga. Í upphafi var unnið með tegundir frá 

Noregi (Rauðgreni Picea abies (P) Karst) ekki síður en greni frá Alaska en léleg þrif 

rauðgrenis leiddu til þess að notkun þess í nýskógrækt var að mestu hætt upp úr 1970 

(Blöndal,1999a). Eftir það eru tegundir frá Alaska svo til einráðar í nýskógrækt með greni.  

Sitkagrenið hafði að vísu verið notað talsvert á 6. áratugnum en það beið mikinn hnekki í 

annáluðu norðan-hreti 9. apríl 1963 og náði ekki tiltrú skógræktenda að marki fyrr en á 

miðjum 9. áratug síðustu aldar (Blöndal, 1999a).  

Skógrækt með opinberum stuðningi  hófst á Vestfjörðum árið 1997, Skjólskógar 1997 til 2000 

og Skjólskógar á Vestfjörðum frá 2000. Í þeirri skógrækt hefur hlutfall tegundanna í 

landshlutanum verið 17.6 %, en algengasta tegundin er ilmbjörk (Betula pubescens) með um 

tvöfalt hærra hlutfall. Hvítgreni er aftur á móti notað talsvert meira á Vestfjörðum en í öðrum 

landshlutum eða 4.2%  Hér er vitnað í samtölur fyrir árin 1997-2009 (Skjólskógar, 

upplýsingar úr óbirtum gögnum 2010). 

 

1.5. Helstu rannsóknir og mælingar 

Í margra áratuga sögu ræktunnar þessara tegunda á Íslandi hefur safnast margskonar 

fróðleikur um getu og takmarkanir. Nokkrar umfangsmiklar samanburðartilraunir á kvæmum 

og fjölskyldum hafa verið lagðar út en sú sem þessi ritgerð fjallar um er sú eina á Vestfjörðum 

hingað til. Rannsóknir af þessu tagi hafa eðli málsins samkvæmt mest hvílt á Skógrækt 

ríkisins og Rannsóknarstöð skógræktar á Mógilsá, bæði formlegar tilraunir og skógmælingar 

(Blöndal, 1999b).  

Helstu rannsóknir á grenikvæmum eru listaðar hér að neðan, þ.e. þær tilraunir sem hafa verið 

lagðar út með tölfræðilega úrvinnslu í huga: 

1970-1973 samanburður á sitkagrenikvæmum á sjö stöðum á landinu, 6 – 22 kvæmi á 

hverjum stað (Blöndal, 2004a).  Peter Fredman tók tilraunina út í Skorradal og Þjórsárdal árið 

1990 en þá er lífaldur trjánna 24 ár (Fredman, 1991). Niðurstaða Fredman er einkar áhugaverð 

þar sem hann var þá að mæla nokkur kvæmi frá sömu stöðum eða nær því sem eru í 

tilrauninni á Læk; Afognok Lake á Kodiak (SG) = 1 og 2 á Læk. Fitz Creek vestan Cook 

fjarðar (SXHG) = 3 á Læk. Homer Hills (SxHG) = 6 á Læk (SG). Seward (SxHG) = 9 og 10 á 

Læk. Robe Lake í Prince Williams flóa (SG) = 19 á Læk.  

Athyglisvert er að Fredman flokkar kvæmin frá Hómer sem sitkagreni og Seward sem 

sitkabastarð sem er öfugt við það sem tilgreind nær-kvæmi eru flokkuð í tilrauninni á Læk. 

Allt er þetta samt flokkað út frá cpDNA í grænukornum og gefur einfaldlega til kynna 

fjölbreytilega SG/HG blöndu. Fredman fær marktækan mun á meðalhæð milli tegundanna 

tveggja þar sem sitkabastarðurinn er með meiri meðalhæð en sitkagrenið. Hann fær hins vegar 

ekki marktækan mun millri einstakra kvæma nema milli allra hæstu og hinna lægstu sem er 

eimitt sama niðurstaða og kemur fram í úttektinni á Læk. 

Samandregnar niðurstöður Fredmans fyrir báða athugunarstaði eru í þokkalegu samræmi við 

niðurstöður á Læk. Lakast í vexti hjá Fredman er kvæmi frá Kodiak eyju og kvæmi þaðan eru 

með þeim allra lökustu á Læk (nr.1 og 2). Kvæmið Robe Lake er fremur slakt í 

Skorradal/Þjórsárdal en nær-kvæmi frá Valdez (nr. 19) á Læk er þar best.  Kvæmið Seward er 

best í Skorradal, næst best í Þjórsárdal og nær-kvæmi á Læk (nr. 9) er annað besta þar. Annað 

kvæmi er á Læk úr næsta nágrenni við Seward (nr. 10 SG) með sömu meðalhæð en stenst 

ekki kröfu um marktækni. Kvæmið frá Homer Hills (SxHG) er marktækt best í Skorradal en 

nær-kvæmi á Læk (nr. 6, SG) er vel ofan miðju í safninu en ekki með marktækan mun frá 

þeim bestu. Þennan samanburð verður að taka með fyrirvara um skort á marktækum mun 

milli einstakra kvæma í báðum tilraunum.   

Fredman mældi einnig heildar hæð trjánna við 14 ára lífaldur og það er athyglisvert að 

meðalhæð hæsta kvæmis í Skorradal er u.þ.b. 68 cm. og í Þjórsárdal um 80 cm. (hámarktækur 

munur er á milli staðanna við 24 ára aldur). Tilraunin á Læk hefur staðið í 14 ár og nú er 

meðalhæð besta kvæmis þar 120 cm. Plönturnar á Læk voru svokallaðar „2/0“ plöntur þegar 

þær fóru í jörð svo lífaldur þeirra er 16 ár en ekki 14. Til að nálgast samræmi má draga 

sprotavöxt síðasta árs x 2 (17 x 2 = 32) á Læk frá, og þá er kominn 14 ára lífaldur og 

meðalhæð 120-32 = 88 cm. 

Þessi sama tilraun var tekin út í heild sinni við 29 ára aldur af skandinavískum 

skógfræðinemum. Niðurstaða þeirrar úttektar er svipuð: 

- Sitkabastarður er álitlegri en hreint sitkagreni. 

- Fimm kvæmi með hæstu meðalhæð eru af svæðum, þar sem blöndun milli 

hvítgrenis og sitkagrenisa á sé stað, á Kenai skaga og vestan Koocs fjarðar. 

- Seward kvæmið skarar fram úr (Blöndal, 2004b). 

Árið 1996 var sett út umfangsmikil samtengd kvæma- og afkvæmatilraun með sitkagreni, 

sitkabastarð og hvítgreni auk fjögurra annara grenitegunda alls 44 kvæmi á 12 stöðum á 

landinu. Tilraunin á Læk er partur af þessu, með 27 kvæmi. 

Tilraunin í heild sinni var tekin út eftir 4 ár af Lofti Jónssyni sem MS verkefni við 

Landbúnaðarháskóla Noregs. Þar var m.a. könnuð lifun og vöxtur.  

Helstu niðurstöður Lofts eru: 

- Sitkabastarður og hvítgreni reynast betri en sitkagreni. 

- Enginn munur kom fram í lifun og vexti milli SV-Íslands og NA-Íslands. 

- Norðlæg kvæmi vaxa betur en suðlæg. 

- Íslensk kvæmi reyndust illa (Blöndal, 2004b). 

Starfsmenn Mógilsár tóku tilraunina að nýju út árið 2005 en ekki hefur verið unnið úr 

niðurstöðum nema fyrir Læk og Þrándarholt í Gnúpverjahreppi og þau gögn samkeyrð. Þar 

kemur m.a. fram mikill munur á heildar meðalhæð milli staða (hámarktækur munur). 

Meðalhæð í Þrándarholti er 87,7cm. en 71,2 cm. á Læk. Orsök breytileikans voru rakin að 

stærstum hluta til staðar eða 34% (skýringahlutfall) og samspil kvæmis og staðar útskýrði 

22,8 %. Blágrenikvæmin og hvítgrenið kemur betur út á Suðurlandi. Raðar sér þar um miðju 

safnsins en er lakast á Læk. Kvæmi númer 19 er með mestu meðalhæð á Læk en einna lakast í 

Þrándarholti og kvæmi nr. 9 er næst best á Læk en um miðju í Þrándarholti. Kvæmi frá 

Kodiak eyju koma áfram einna verst út á báðum stöðum.  

- Meiri vöxtur og hærri lifun hjá sitkabastarði og hvítgreni en hjá sitkagreni. 

- Meiri breytileiki (mjög mikill) í niðurstöðum sitkagrenis en hjá sitkabastarði 

og hvítgreni. 

- Vöxtur og lífslíkur sitkagrenis var mjög breytilegur eftir tilraunastöðum. 

Jafnari í sitkabastarði og hvítgreni. 

- Marktæk víxlverkun kvæmis og tilraunastaðar. 

- Fremur virtist mega mæla með hreinu sitkagreni á láglendi á Vestfjörðum en 

inn til lands á Suðurlandi  (Aðalsteinn o.fl., 2006). 

Samanburður á vexti sitkagrenis og sitkabastarðs á hafrænu og landrænu veðurfarssvæði 

hérlendis bendir eindregið til þess að hreint sitkagreni standi sig a.m.k. jafn vel og 

sitkabastarðurinn á hafrænni svæðum. En sitkabastarðurinn njóti sín betur í landrænu 

veðurfarssvæði (Aðalsteinn,1995) –enda er það í fullu samræmi við sess (e-niche) tegundanna 

á heimavelli.  

Allt frá því grenitegundir náðu einhverjum þroska hafa skógræktarmenn beitt hæðar-

mælingum og hefðbundnum skógmælingum til að fá mynd af vexti og viðgangi einstakra 

tegunda og kvæma.  

Fyrsta heildarmæling á hæðarvexti (meðal ársvöxtur reiknaður) fór fram á árunum 1973-1976 

í skógarteigum sem voru þá 20-30 ára.  Fróðlegt er að skoða niðurstöður fyrir Vestfjrði í 

þessari úttekt en þá var meðalvöxtur í 7 mælireitum sunnan (vestan) Ísafjarðardjúps 8,1 cm., á 

Fljótsdalshéraði 8,6 cm., Austur Skaftafellssýsla 9.1 cm og Austur Barðastrandasýsla ásamt 

norðanverðum Borgarfirði, Dölum og innanvert Snæfellsnes var með mestan vöxt 10,6 cm. 

Önnur svæði svo sem Suðurland og allt Norðurland voru með árlegan meðalvöxt 5,1 – 7,7 

cm. (Blöndal, 2004c). Árið 1981 fóru fram hæðarmælingar á Reykjavíkursvæðinu og var 

niðurstaðan sú að sitkagreni bæri þar af öðrum grenitegundum (Blöndal, 2004c). 

 

Á árunum 1997-2002 fóru fram umfangsmiklar skógmælingar á vegum Rannsóknarstöðvar í 

skógrækt á Mógilsá undir nafninu Landsúttekt á skógræktarskilyrðum undir stjórn Arnórs 

Snorrasonar.  Í þessum mælingum er ekki gerður greinarmunur á sitkagreni og sitkabastarði 

en heildarniðursaðan er sú sitkagreni (og sitkabastarður) geti vaxið vel í öllum landshlutum og 

við fjölbreyttari veðurfarsaðstæður en talið var áður (Blöndal, 2004c). 

Í öllum landshlutum mældust greniteigar með meðal árlegan viðarvöxt (e-mean annual 

increment, skst. MAI) á bilinu 5 – 9 m3/ha/ári.   

Það kom nokkuð á óvart þegar niðurstöður birtust úr landsúttektinni fyrir Vestfirði að þar var 

að finna skógreiti með afbragðs hæðar- og viðarvöxt þótt að sjálfsögðu væru flestir mælifletir 

með lágar tölur enda margir litlir að umfangi. Þetta staðfesti það sem grunur var þegar um að 

sumarhitinn einn segði ekki alla söguna, skjól eða vindálag ræður hér miklu (samanber 

Worrell & Malcolm, 1990b). Nokkrir staðir með 40-60 ára gömlum trjám sýndu ágætan 

árlegan viðarvöxt t.d. Barmahlíð í Reykhólasveit með rúma 9 m3/ha/ár, Gemlufall í Dýrafirði 

með 7,3 m3/ha/ár og Langibotn í Geirþjófsfirði með 7m3/ha/ár (Arnór & Freyr, 2001). 

Jarðvegur og næringarefnaframboð á ræktunarstað skiptir verulegu máli fyrir árangur 

ræktunnar.  Tegundirnar virðast kjósa sér góðan og sæmilega djúpan og rakan jarðveg 

(Blöndal, 2004a), en hvítgrenið getur vaxið eða dregið fram lífið á mun þurrari og mun rakari 

stöðum en sitkagrenið virðist geta (Blöndal, 2004e). Sitkagrenið vex ágætlega í Histosol-

jarðvegi (ameríkunafn) og Brown and Clayic/Histic Andosol eins og er útbreitt hérlendis  

(Ólafur, 2004) og þar á meðal á Vestfjörðum. Líklega mun jarðvegur í mýrum á Vestfjörðum 

flokkast sem: Brúnjörð – svartjörð – mójörð  (BA-HA-GA) vegna lítils áfoks og hás hlutfalls 

lífrænna efna (Ólafur o.fl., 2009). 

Sitkagrenið þarfnast góðs framboðs af kalsíum (Ca), magnesíum (Mg) og fosfór (P) og vex 

best þar sem jarðvegur er vel loftaður og birgur lífrænum efnum. Vöxtur verður mun minni í 

vatnssósa stöðnuðum jarðvegi. Dæmigert sýrustig í þess konar jarðvegi er lágt, pH = 4,0-5,7. 

Grófur malarblandaður jarðvegur svo sem gamlir áraurar og lækjarbakkar eru ágætir 

vaxtarstaðir og sitkagrenið getur gegnt hlutverki frumhejategundar a.m.k. í heimkynnum 

sínum t.d. þar sem jöklar eru að hörfa (Harris, 1990). 

 

Skilgreindur landshluti segir þó ekki alla söguna 

um möguleika til trjávaxtar og meðaltöl geta 

veitt takmarkaðar upplýsingar. Tiltekinn staður 

getur verið öldungis ómögulegur til vaxtar þótt 

hann sé í góðu ræktunarhéraði.  Jarðvegur og 

staðfræði (e-topography) er það sem 

raunverulega ráða aðstæðum á hverjum stað og 

það sem þarf að horfa til ef skilyrði eru 

fjölbreytt. Þetta er spurning um marga þætti: 

hæð í landi, fjarlægð frá sjó, vindálag, 

snjósöfnun og jarðvegsástand.  Þegar farið var 

að undirbúa aukið umfang skógræktar á 

Vestfjörðum 1996 kom í ljós að staðal aðstæður 

var auðvitað hvergi að finna en staðar aðstæður 

voru jafn margar stöðum (4. mynd). 

 

Nokkuð góð þekking er til um áhrif einstakra þátta veðurfars á trjávöxt svo sem hámarktækt 

og línulegs sambands breiddarstigs vaxtarstaðar og árlegrar hitasummu eða dag-gráða  í stóru 

4. mynd.              Verstu vindáttir í Dýrafirði  
        og Önundarfirði.  Hvaðan standa versu  
         vindstrengir á bæinn þinn ?                    
        Svör ábúenda.  (Arnlín & Sæmundur 1996) 

samhengi (Farr & Harris, 1979).  Það segir hins vegar aðeins hluta sögunnar. Samband hæðar 

yfir sjávarmáli og hita er vel þekkt en frávik eru frá því sambandi  sem getur verið tengt t.d. 

fjarlægð frá sjó og vindafari eða vind álagi, (e-site windiness) (Worrell & Malcolm, 1990). 

Þetta hefur að sjálfsögðu veruleg áhrif á raunveruleg vaxtarskilyrði eða hvaða viðarvexti megi 

búast við á hverjum stað. Bretar hafa glímt við mat á framleiðslugetu skógræktarsvæða  

„expected timber yeld“ e.k. módel sem getur metið gróskuflokk svæðisins (e-general Yield 

Class. skst. GYC).  

Þar sem sitkagrenið er megintegund í breskri timburskógrækt er einkar forvitnilegt fyrir okkur 

að rýna í rannsóknir þeirra. 

Dæm um niðurstöðu:   

Samanlagður breytileiki hæðar yfir sjó, hitastigs og vindálags skýði 72-78% í breytileika 

GYC  og lækkar um 3-4 m3/ha/ár fyrir hverja 100 m í hækkun yfir sjávarmáli. Höfundar 

fullyrtu jafnframt að vindur væri mikilvægasti þátturinn í að áætla vaxtargetu trjáa í hlíðum á 

norður Englandi og virtist geta yfirgnæft hugsanleg vaxtarhvetjandi áhrif auknar 

sólargeislunnar á suðurhlíðar (Worrell & Malcolm, 1990b). 

 

 

 

 

 

 

 

 

 

 

 

 

 

 

 

 

 

 



12 

 
 

 
 

 

5. mynd.            Staðsetning 
samanburðartilrauna Mógilsár 
1996. (A.S. óútgefin gögn)  

2. Efni og aðferðir 

 

Tilraunin er á vegum Rannsóknarstöðvar í skógrækt á 

Mógilsá. Tilraunin var lögð út sumarið 1996 og er ein 

13 tilrauna frá sama tíma víðs vegar um landið (fjórir 

staðir misfórust) (5.mynd). Aðalmarkmið tilraunar-

innar var að bera saman lifun og vöxt kvæma og 

afkvæmahópa sitkagrenis og sitkabastarðs. 

Viðmiðunartegundir eru  hvítgreni og  blágreni. 

 

2.1. Um tilraunastaðinn 

Tilraunastaðurinn á Læk er í mýri sem 

var ræst fram seint á  sjöunda áratug 

síðustu aldar.  Staðsetning (6. mynd) er 

í lægð eða breiðu sundi milli Mýrafells 

að sunnan og jökulgarða úr mynni 

Núpsdals að norðanverðu.  Svæðið er 

opið til hafs í vesturátt en hækkar til 

fjalla í austurátt.    

 

 

Líklega er staðsetning tilraunarinnar dæmigerður „hafrænn frostpollur“ enda fór lerkitilraun á 

sama stað algerlega forgörðum vegna haustfrosta. Staðurinn er í um 35 m. hæð yfir sjávarmáli 

og 1,3 km. frá sjó.  Staðsetning í lengd og breidd er: 66°55´N  23°34´W 

Fyrir gróðursetningu var svæðið tætt með jarðtætara en ekki plægt. Jarðvegur er 1-1,5 m. á 

dýpt ofan á malar/grjót jörð. Við skurðgröft á sínum tíma kom upp mikið af skógarleifum, 

jafnvel samfelldir bunkar sem lagskiptu jarðvegi á ca 30 cm. dýpi.  

 

 

 

 

6. mynd. 

2.2. Rannsókn á lifun og vexti 

Lifun var metin í tilrauninni með því að merkja við öll lifandi tré 27.-28. október 2009 . Hæð 

allra lifandi trjáa var mæld með mælistöng á tveim stöðum sem markaði upphaf og lok 

toppvaxtar 2009 (toppbrum og efsti greinakrans). Mismunur þessara tveggja mælinga gaf 

toppvöxt ársins 2009.   

  

Sýnilegt toppkal frá 2007-2008 var skráð sem og ef tré voru tví- eða fleirstofna og einkunn 

var gefin fyrir vaxtarlag en þau gögn voru ekki notuð í úrvinnslu fyrir ritgerðina heldur 

einskorðaðist samanburður á milli kvæma á muni í lifun, hæð og ársvexti.   

Gögnin voru fyrst slegin inn í Microsoft Excel þar sem myndvinnsla fór fram. Gengið var úr 

skugga um að mælingar fyrir hvert kvæmi/tegund væru normaldreifðar með Saphiro-Wilk 

prófi í forritinu SAS 9.1.  

 

Engar beytur voru martækt frábrugnar normaldreifingu (P>0,05). Munur í lifun, hæð og 

ársvexti tegunda og kvæma var síðan greindur með einþátta fervikagreiningu (One-Way 

ANOVA) þar sem tekið var tillit til blokka í uppsetningunni. Þegar fervikagreiningin sýndi 

marktækan mun á milli kvæma (P<0,05), voru Fisher's Least Significant Difference próf 

(LSD próf) notuð til að greina hvaða kvæmi/tegundir voru marktækt frábrugðin.  

Við samanburð niðurstaðna úr mælingu 2009 voru notuð gögn úr fyrri mælingu á tilrauninni, 

gögn um hæð, lifun og ársvöxt ásamt útreikningi (Aðalsteinn o.fl. 2006). 

 

 

2.3. Rannsókn á næringarefnum í jarðvegi 

Jarðvegssýni voru tekin í efstu 5 cm. jarðvegs til rannsóknar á næringarefnum, sýrustigi og 

steinefnum. Steinefnarannsókn og sýrustigsmæling var framkvæmd í tilraunahúsi Lbhí á 

Hvanneyri.  Sýrustig var mælt sérstaklega í hverri blokk en steinefni voru mæld í blönduðu 

sýni úr öllum blokkum. Sýrustig jarðvegs (pH) var mælt í vatni en steinefni voru greind í 

ammóníum-laktat skoli (AL-aðferð) þar sem 5gr af jarðvegi eru viktuð í flösku og 100 ml af 

skoli bætt í. Skolið hrist á hristara í 3 klst. og síðan síað í plastikflösku. Kalsíum (Ca), 

magnesíum (Mg), kalíum (K), natríum (Na) og fosfór (P) var greint í þessu skoli. 

Fosfór (P) var greindur í litrófsmæli með bláum lit sem fosfórinn myndar með ammóníum-

molybdat. Sýnin voru þynnt í 2:25 og aflestur á sýni borinn saman við aflestur á þekktu magni 

á fosfór í lausn til að reikna út magn í jarðvegsskolinu. 

Kalsíum (Ca) og Magnesíum (Mg) voru greind með atómgleypnitækni en kalíum (K) og 

natríum (Na)  með ljóslogatækni en tölva greiningartækis reiknar beint út magn efna í 

jarðvegi samkvæmt tiltekinni formúlu. 

Tala fyrir fosfór (P-tala) er gefin upp í mg/100gr. jarðvegs. 

Tala fyrir önnur efni (Ca, Mg, K og Na) er gefin upp í mj/100gr. 

Niðurstaða um næringarefnastöðu á tilraunastað er byggð á samanburði við styrk efna í 

hefðbundinni jarðrækt á Íslandi (Þorsteinn & Jóhannes, 2000). 

 

Blokk nr. 9 var rannsökuð sérstaklega vegna afbrigðilegs gróðurfars. Í öðrum blokkum var 

undirgróður graslendi (HG) með rýkjandi snarrót (Deschampsia caespitosa) en í blokk 9 var 

klófífa og mýrafinnungur (Trichophorum caespitosum) áberandi, -skúfgrasmýri (US). Ekki 

var að sjá augljósar ástæður fyrir þessum mun. Sami halli og sama framræsla nema ef vera 

kynni gamalt og uppgróið dý frá því fyrir framræslu (jarðvegsdýpt var ekki könnuð 

sérstaklega í blokk 9) (7. mynd). 

 

 

 

 

7. mynd.  Horft yfir blokkir til NNV. Bærinn Lækur hægra megin og Núpur í baksýn 

2.4. Rannsókn á næringarefnum í trjáplöntum 

Til að kanna hvort hugsanlegur skortur næringarefna á tilraunastað skýrði vöxt (og í sumum 

tilfellum kyrkingslegan vöxt) voru tekin barr sýni af trjám og send í efnagreiningu á 

rannsóknarstofu Lbhí. á Keldnaholti- „trén spurð sjálf “. Sýnin voru tekin af kvæmum, í 

þremur vaxtarflokkum í nokkrum blokkum, fyrir hvert kvæmi.  Klipptir voru endasprotar 

(vöxtur síðasta sumars) í efstu 1-2 greinakrönsum, sýni þurrkuð í álbökkum við stofuhita í 15-

20 daga eða þar til allar barrnálar losnuðu af sprota án átaka og send í plastdósum til 

rannsóknarstofu. Mælt var: Nitur (N), fosfór (Pal), kalí (K), natríum (Na), kalsíum (Ca), 

magnesíum (Mg), brennisteinn (S), Kopar (Cu), mangan (Mn) sink (Zn) en mæling á bór (B) 

mistókst svo niðurstöður lágu ekki fyrir í tæka tíð fyrir skiladag verkefnis. 

Í rannsóknarstofu voru sýni möluð í kúlukvörn (Retsch MM 200.) Mælt var þurrefni í sýnum til 

að leiðrétta efnamagn miðað við þurrefni. Rannóknarsýni var u.þ.b. 1g og þurrkuð í ofni yfir 

nótt við 100 °C.  Mæling á nitri (N) var gerð með Dumas aðferð og niðurstaða er gefin upp 

sem % af þurrefni. Tæki sem notað var er af gerðinni Elementar Vario MAX C. 

Til mælinga á megin steinefnum og snefilefnum var skammtur af þurrkuðu og möluðu sýni, 

um 200mg. veginn nákvæmlega í teflonhylki og bætt við 3mL af saltpéturssýru (HNO3) og 

2mL af vetnisperoxíði (H2O2). Þessi blanda var hituð í örbylgjuofni undir þrýstingi. Fyrst í 

þrepum upp að 190°C og síðan haldið við það hitastig í 20 mínútur. Þetta skilaði tærum 

lausnum með botnfalli óleystra kísilsteinda. Lausnin var flutt yfir í sýruþvegið plastglas, fyllt 

að 10mL. og kísilafgangur skilin frá. Mælitæki var: Questron QWAVE 4000, Questron 

Technologies, Kanada. 

Steinefni og snefilnæringarefni voru greind með mælingu atómútgeislunnar frá argonplasma 

(Inductively Coupled Plasma Optical Emission Spectrometry, ICP-OES). Fljótandi sýni var 

úðað í plasma í argonstraumi sem haldið var við 6000-8000 °C. Við þetta sundruðust öll 

efnasambönd í atóm og atómjónir í örvuðu ástandi. Örvuð atóm og atómjónir losa sig við 

viðbótarorkuna með útgeislun línurófs og þessi útgeislun var mæld með háupplausnarljósmæli 

með greiningarhæfni (resolution) 0,003nm. Ljósmagn útgeislunnar á tiltekinni einkennandi 

bylgjulengd er þá í réttu hlutfalli við styrk viðkomandi greiningarefnis. Mælitæki: Jobin Yvon 

Ultima 2, ICP-OES, Frakklandi. Vegna útlits gróðurs voru sýni úr blokk nr. 9 mæld 

sérstaklega.  

Við túlkun niðurstaðna fyrir nyturstyrk var stuðst við niðurstöður doktorsritgerðar Ingestad T 

frá 1962 (Ingistad, 1962). Við túlkun niðurstaðna fyrir önnur efni var stuðst við aðferðir og 

niðurstöður sem lýst er í doktorsritgerð Bjarna D. Sigurðssonar (Bjarni, 2001). 

2.5. Veðurfarsrannsóknir 

Upplýsingum um veðurfar á tilraunastað var aflað hjá Veðurstofu og skoðuð gögn frá Hólum í 

Dýrafirði (athuganir 1984-2009). Hólar eru sunnan Dýrafjarðar í sömu hæð yfir sjó og í 5 km. 

fjarlægð í loftlínu.  Sérstaklega var unnið með meðaltalsgögn fyrir þau ár sem tilraunin hefur 

staðið (1995-2009).  Til að bera veðurfar saman við önnur svæði innan Vestfjarða voru notuð 

gögn frá 12 öðrum veðurathugunarstöðvum á Vestfjörðum. Þessir 12 staðir eru flestir nýlega 

til komnir og þar af leiðandi ekki til gögn fyrir langt tímabil en hins vegar eru þeir betur 

staðsettir landfræðilega en hinar eldri sem margir eru á fjallstoppum í 400-600 m. hæð eða á 

ystu annnesjum.  

Einnig voru skoðaðar leiðir til að túlka þetta í landfræðilegu upplýsingakerfi (ArcMap) og 

setja fram myndrænar niðurstöður. Á Veðurstofu Íslands var gert hitalíkan byggt á 

veðurgögnum frá 1961-2006 þar sem brúað var á milli veðurstöðva og var niðurstaðan 

meðalhitakort þar sem hver einasti flötur landsins fær meðalhitagildi. Hver 900x900 m 

flatareining er þá túlkuð í einni myndeiningu á korti. Til að hægt sé að túlka niðurstöður 

veðurfarsathugana á samfelldum fleti þá þarf að brúa á milli veðurstöðva. Brúun (e. 

interpolation) byggist á því að reikna líklegustu gildi á milli punkta. Því fleiri sem punktarnir 

eru því nákvæmari getur brúunin orðið (Halldór o.fl., 2007). 

Niðurstöður um vind og vindálag byggjast á gögnum (kortum) frá Ólafi Rögnvaldssyni og 

Haraldi Ólafssyni á Veðurstofunni (Ólafur & Haraldur, 2005). Björn Traustason 

landfræðingur á Mógilsá hnitsetti þessi kort og bjó til samfelldar myndir úr þeim. Síðan tók 

hann annars vegar meðalvindmódelið og hins vegar vindálagsmódel des.-feb. lagði þau saman 

og fékk út vindálagslíkan. Á sama hátt voru hnituð inn gögn um magn klóríðs (CL) í 

grunnvatni (Freysteinn Sigurðsson, 1993).  Módelið reiknar út eitt gildi fyrir hverja 81ha 

(900x900m) (Björn Traustason og Þorbergur Hjalti Jónsson, fyrirlestur á fræðaþingu 

skógræktar í Stykkishólmi 26. mars 2010 – óbyrt gögn). 

 

Fyrir þessa ritgerð vann ég eingöngu með gögn um Vestfirði og skoðaði:  

� Meðalhita, °C.  Trioterm, jún-júl-ágúst,  

� Vindálag*, m/sek. Meðalvindur x vindálagsmódel des-feb.   

� Saltákomu, ppm. Magn klóríðs (CL) í grunnvatni.  

*)    Vindálag hverrar myndeiningar merkir hér ársmeðalvindur margfaldaður með  

       óveðurs stuðli.  

Til að útbúa kort af Vestfjörðum sem sýndi veðurfarsaðstæður (vaxtarskilyrði) skýrt og 

afmarkað, gaf ég mér tilraunastaðinn sem e.k. núllpunkt. Sá núllpunktur fyrir meðal sumarhita  

(trioterm 1961-2006) var settur 10,0°C á tilraunastaðnum. Fyrir vindálag (meðalv. x vindálag 

1987-2002) var núllpunktur settur við 8,30 m/sek.  Ekki var settur núllpunktur fyrir saltákomu 

sem er 9,99 ppm á tilraunastaðnum eða um það bil hæsta gildi sem gögnin gáfu. 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 

 



18 

 
 

 
 

 

3. Niðurstöður 

3.1. Lifun 

Í ljós kom að afföll eru mikil í tilrauninni og hún fjarri því að teljast í jafnvægi. 

Marktækur kvæmamunur kom í ljós milli margra kvæma en niðurstaða er sett fram sem 

munur í lifun milli hóps bestu kvæma og hóps hinna lökustu þar sem öll grænu kvæmin eru 

með betri lifun en þau gulu (graf 1). 

 

 

 

 

 

 

 

 

 

 

 

Graf 1. 

  Hér er borin sama  meðal lifun tegunda (öll kvæmi hverrar tegundar saman). 
 

Graf 2 

Lifunarhlutfall grenikvæma á Læk 2009.
Græn kvæmi eru með marktækt hærri lifun en gul 

(Ls-Means, P < 0,05 )

3.2. Meðalhæð 

Mikil aföll í tilrauninni valda því að marktækni í samanburðarathugun á meðalvexti var nærri 

lágmarkskröfu p<0,05. Dreifing gagna víkur marktækt frá normaldreifingu í örfáum 

kvæmum. p<0,05  en er í öllum tilfellum innan marka fyrir þau kvæmi sem rætt er um 

sérstaklega. Aðeins eitt kvæmi (nr. 19) greinir sig marktækt frá mörgum öðrum í hæð. Næst 

hæsta kvæmið (nr. 3) greinir sig aðeins marktækt frá þremur öðrum kvæmum (graf 3). 

 

Meðalhæð grenikvæma á Læk 2009
Grænt kvæmi er með marktækt meiri meðalhæð en gul kvæmi. 

(Ls-Means P < 0,05)

Graf 3. 

Hér er borin saman meðalhæð allra plantna af hverri tegund (öll kvæmi saman) 
 

Graf 4 

Ártúnsbrekkukvæmi 

Meðalhæð í þessari tilraun gefur ekki mjög skýra niðurstöðu um „bestu“ eða „lökustu“ 

kvæmin. Til að freista þess að ná meiri aðskilnaði í niðurstöðu um vaxtargetu eftir kvæmum 

skoðað með því að kanna hvort breytan „sprotalengd“ (hæðarvöxtur árins) gæfi meiri 

upplýsingar.  

3.3. Vöxtur 2009 

Aðeins tvö kvæmi nr.9 og 19 greina sig marktækt frá nokkrum öðrum í vexti 2009 (graf 5).  

 

 

 

 

 

Toppvöxtur tegunda 2009
stikur fyrir 95% öryggisbil

Hér er borin saman meðalvöxtur allra plantna af hverri tegund (öll kvæmi) 
 

Graf 6 

Graf 5 

Toppvöxtur grenikvæma á Læk sumarið 2009
Græn kvæmi vaxa marktækt betur en gul.

(Ls-Means < 0,05)

3.4. Þróun í meðalhæð kvæma 

Niðurstöður um röð  út frá meðalhæð á mismunandi athugunartímum (Graf 7). 

 

 

 

 

 

 

 

 

 

Þróun í hæðarröð (meðalhæð) grenikvæma á Læk
 1997-2009

Athyglisvert er að kvæmi nr. 9 (SG frá Resurecction River) virðist ákaflega stöðugt. 

Tafla 4. 

3.5. Næringarefnastaða jarðvegs á tilraunastað 

 

Niðurstöður í mælingu sýrustigs og næringarefnum jarðvegs eru eftirfarandi (tafla 3 og 4). 

Sýrustig pH: 

 

  

 

 

 

 

 

 

 

 

 

 

 

         

                         Helstu næringarefni, P í mg/100g, önnur efni mj/100g (AL-aðferð) 

Sýnisnúmer Blokk nr. P K Na Ca Mg 

HN-0017 1,2,3,4,5,6,7,8,10 4,41 0,9284 1,7373 6,6605 4,2653 

HN-0015 9 - ein og sér 0,90 0,6399 1,2776 4,5600 2,5091 

 

Jarðvegur á tilraunastað er gallsúr og styrkur helstu næringarefna er lágur eða við skortsmörk 

fyrir utan kalí (K)og natríum (NA). Blokk nr. 9 sker sig mjög greinilega úr meðalgildum 

annara blokka, og sérlega snauð af leysanlegum fosfór. 

� Fosfór (P)        Lágur, - mjög lágur í blokk nr. 9. 

� Kalí (K)        Hár til meðallag. Skýrist af ákomu sjávarsalta. 

� Natríum (Na)       Fremur hár. Skýrist af ákomu sjávarsalta. 

� Kalsíum (Ca)       Lágur til meðal. 

� Magnesíum (Mg)  Lágur til meðal. 

 

Niðurstaða er byggð á skilgreiningu jarðvegsfræðinga um  túlkun niðurstaðna á styrk efna í 

hefðbundinni jarðrækt á Íslandi (Þorsteinn & Jóhannes 2000). 

Sýnisnúmer Blokk nr. pH 

HN-0007 1 4,15 

HN-0008 2 4,21 

HN-0009 3 4,31 

HN-0010 4 4,21 

HN-0011 5 4,30 

HN-0012 6 3,95* 

HN-0013 7 4,11 

HN-0014 8 4,31 

HN-0015 9 4,36 

HN-0016 10 4,09 

Tafla 3. 

3.6. Næringarefnastaða trjáplantna 

Nitur (N) í barrnálum (tafla 5 og 6): 
 

Tafla 6   N 
Efni  Blokk  Kvæmi  % í þ.e. 
Barr 9 5 1,407 
Barr 9 11 1,356 
Barr 9 19 1,292 
   Meðaltal: 1,352 

 
Ekki var marktækur munur á N-styrk í blokk nr 9 

(tafla 6) og annara mældra blokka (P >0,05). 

 
 
 

N-styrkur: (Ingestad, 1962) 
 
   < 0,9 %         = Mjög mikið N-stress,  niturskortu mjög takmarkandi þáttur. 

0,9 – 1,3 %  = Millistress, vöxtur talsvert takmarkaður af niturframboði. 

1,3 – 1,8 % = Lítið stress, (1,3% = 20-30% vaxtarminkun, 1,5% = mjög lítið stress). 

1,8 – 2,4 % = Hámarks vöxtur.          

   

Steinefni í barrnálum –meðaltalsgildi. N-hlutfall (tafla 7 og 8):  

Tafla 7    Steinefni                          N-ratio = hlutfall viðkomandi efnis (% þ.e.) á móti N-styrk 
Efni Blokk Kvæmi N Ca P Mg K Na S 
   % í þ.e. % í þ.e. % í þ.e. % í þ.e. % í þ.e. % í þ.e. % í þ.e. 
Barr 2.3.6 2,5,11,19 1,403 0,35 0,15 0,10 0,51 0,06 0,12 
 N-hlutfall (N-ratio): 25,14 10,72 7,33 36,55 4,27 8,24 
 Viðmiðunarmörk, N-ratio 2,50 10,00 4,00 35,00   5,00 

 
 
Tafla 8     Steinefni  í blokk 9         N-ratio = hlutfall viðkomandi efnis (% þ.e.) á móti N-styrk 
Efni Blokk Kvæmi N Ca P Mg K Na S 
   % í þ.e. % í þ.e. % í þ.e. % í þ.e. % í þ.e. % í þ.e. % í þ.e. 
Barr 9 5,11,19 1,3515 0,41 0,08 0,09 0,65 0,07 0,10 
 N-hlutfall (N-ratio): 30,60 6,22 6,93 47,92 5,11 7,42 
 Viðmiðunarmörk, N-ratio 2,50 10,00 4,00 35,00   5,00 

Viðmiðunarmörk, N-ratio (Bjarni 2001) 
 
 
Gerður var tölfræðilegur samanburður á niðurstöðu steinefna (t-test) milli blokka. Í ljós kom 
að styrkur fosfórs (P) er hámarktækt minni í blokk nr. 9 en  öðrum blokkum (P=0,003). Í 
öðrum efnum er ekki um marktækan mun að ræða.  
 
 

Tafla  5   N 
  Efni Blokk  Kvæmi  % í þ.e. 
Barr 2 2 1,464 
Barr 2 5 1,439 
Barr 2 11 1,368 
Barr 2 19 1,600 
Barr 3 2 1,392 
Barr 3 5 1,500 
Barr 3 19 1,176 
Barr 6 2 1,342 
Barr 6 5 1,297 
Barr 6 19 1,452 
   Meðaltal: 1,403 

Snefilefni í barrnálum –meðaltalsgildi. N-hlutfall (tafla 9 og 10).  
 

Tafla 9         Snefilefni                     N-ratio = hlutfall viðkomandi efnis á móti N 
      N Fe Mn Cu Zn 
Efni Blokk Kvæmi mg/kg. mg/kg þe mg/kg þe mg/kg þe mg/kg þe 
Barr 2.3.6 2.5,11,19 14,030 49 921 2,9 25,3 
 N-hlutfall (N-ratio): 0,3 6,56 0,02 0,18 
 Viðmiðunarmörk, N-ratio 0,2 0,05 0,03 0,05 

 
 

Tafla 10        Snefilefni í blokk 9       N-ratio = hlutfall viðkomandi efnis á móti N 
      N Fe Mn Cu Zn 
Efni Blokk Kvæmi mg/kg. mg/kg þe mg/kg þe mg/kg þe mg/kg þe 
Barr 9 5,11,19 13.515 43 1224 3,5 39,5 
 N-hlutfall (N-ratio): 0,3 9,06 0,03 0,29 
 Viðmiðunarmörk, N-ratio 0,2 0,05 0,03 0,05 
Viðmiðunarmörk, N-ratio (Bjarni 2001) 

 
 
Gerður var tölfræðilegur samanburður á niðurstöðu snefilefna (t-test) milli blokka. Ekki var 
um marktækan mun að ræða (P >0,05).  

Graf 8 
3.7. Veðurfar 

Loftslag á Hólum í Dýrafirði  

(graf 8). (Veðustofa/ veðurfarsgögn) 

 

Frostlaust tímabil er frá 24. júní til 

21. ágúst árabilið ´84-´09. 

 

 

 

 

 

 

Sumarhiti (meðalgildi júní – júlí – ágúst) á nokkrum veðurathugunarstöðum á Vestfjörðum 

(graf 9). Athugunarstaðir eru á láglendi og ekki á ystu annesjum. (Veðustofa/veðurfarsgögn, - 

frá mönnuðum og sjálfvirkum stöðvum)  

Graf 9 

Meðalhiti Jún - ágúst 1995-2009 
(nokkrir staðir með færri athugunarár)

Dæmi um áhrif staðfræðinnar eru 
tveir nærliggjandi staðir:  
Gilsfjörður og Reykhólar. 

Til hliðsjónar er sýndur sumarhiti í Reykja-
vík, Akureyri og Hallormsstað.  Reykir í 
Hrútafirði eru hér látnir standa fyrir Hrúta-
fjörð, en engin stöð er á vesturströnd hans. 

3.8. Sumarheitustu svæði á Vestfjörðum 

    Stærðir og staðsetnig sumarheitustu svæða í tveimur hitaflokkum (8. mynd). 
8. mynd.  

3.9. Vindálag á Vestfjörðum  

   Vestfirði í tveimur vindálags flokkum (9.mynd). 
9. mynd.  

3.10. Bestu skógræktarsvæði á Vestfjörðum (fyrir sitkagreni & sitkabastarð) 

Hér hafa sumarheitustu svæði á 8. mynd verið „skorin“ með vindálgi yfir 8,3 m/sek (9.mynd) 
og minnka sem því nemur (10.mynd). 

10. mynd. 

3.11. Saltákoma á Vestfjörðum 

Ljós svæði á 11. mynd sýna minni saltákomu en á svörtum. Lægsta reiknað gildi á 
Vestfjörðum var 5,4 ppm.   

11. mynd.  

4. Umræða og ályktanir 

 

Þrátt fyrir fremur óskýra mynd af mun á lifun og vaxtargetu grenikvæmanna í tilrauninni má 

þó draga þá ályktun að a.m.k. þrjú kvæmi standi upp úr öðrum hvað þetta varðar.  

 

Þetta eru kvæmin:  

� nr. 9 (SG) frá Resurrection River. Með besta lifunarhlutfallið, þriðju hæstu meðalhæð, 

og mestan toppvöxt 2009. 

� nr. 19 (SG) frá Waldes. Með annað besta lifunarhlutfall, hæstu meðalhæð og næst 

mestan toppvöxt 2009. 

� nr. 3 (SxHG) frá Iniskin Bay. Með slakt lifunarhlutfall (en ekki marktækt frábrugið nr 

9 og 19), næst mestu meðalhæð en í „topp 5“ allan tímann, og þriðji mestur topp-

vöxtur 2009.  

 

 

Það vekur athygli hve lifun er afskaplega léleg í 

tilrauninni en sú niðurstaða er ekki nýtilkomin. 

Afföll virðast hafa orðið mikil strax á öðru ári 

og  aftur á árabilinu 2000-2005 (graf 10). 

Eins og fram hefur komið er tilraunin staðsett í 

dæmigerðum frostpolli og það ásamt mikilli 

samkeppni við kröftug grös skýrir þessi miklu 

afföll að mestu. Aðeins ein tegund af þeim 

upphaflegu í tilrauninni; fjallaþinur (Abies lasiocarpa (W.J.Hooker)T.Nuttall) er algerlega 

útdauð, en hægvöxnum tegundunum er hættara en öðrum að verða undir í samkeppni við gras.  

Það kom fram í samanburði á niðurstöðum lifunar á Læk og Þrándarholti 2005 að ekki er 

mikill munur á lifun milli þessara staða. Vísbendingar voru um að sitkagreni yrði fyrir meiri 

afföllum í Þrándarholti en á Læk sem skýrist væntanlega af enn meiri frosthættu á fyrrnefnda 

staðnum enda langt inni í landi.  Greinarhöfundi er ekki kunnugt um ástand plantna við 

gróðursetningu en lélegar plöntur gætu hugsanlega skýrt mikil upphafs afföll á tilraunarstað.   

Engu að síður virðist það eiga við á Læk, eins og í tilraunum á Suðurlandi, að hrein 

sitkagreni-kvæmi eða sitkabastarður með hátt hlutfall genamengis ættuðum úr sitkagreni, taki 

Graf 10. 

efstu sætin (nr. 9 og 19 - graf 1) öfugt við það sem gerist norðanlands og austan (Blöndal, 

2004b, og Aðalsteinn Sigurgeirsson óbirt gögn 2006).  Í niðurstöðum rannsóknar á veðurfari 

sem hér er gerð grein fyrir fellur austurhluti Vestfjarðakjálkans (Strandasýsla) að mestu utan 

„bestu“ svæða fyrir sitkagreni og sitkabastarð. Tilraunini  á Læk bendir til þess að hreint 

sitkagreni eða a.m.k. sitkabastarður með hátt hlutfall sitka-erfðaefnis sé þar best. En hins 

vegar væri áhugavert rannsóknarefni að kanna hvort sitkabastarður með hátt hlutfall hvítgreni-

erfðaefnis eða hreint hvítgreni eigi ekki eimitt betur við í Strandasýslu. Yfirstandandi 

mælingar á lifun og vexti gróðursetninga frá 2000-2006 virðast einmitt benda til þess (Arnlín 

Óladóttir 2010, munnlegt úr gögnum í vinnslu).  

Ástæður fyrir litlum aðskilnaði í vexti kvæma geta verið ýmsar t.d. að tilraunin sé ekki nógu 

gömul en röð bestu- og lökustu kvæma virðist þó vera komin fram og orðin stöðug (graf 7). 

Einnig gæti verið að einhverjar aðstæður á tilraunastað (veður eða næringarástand) kæmu í 

veg fyrir að kvæmi sem annars ættu að skara lengra fram úr (marktækt) mörgum öðrum, nái 

ekki að sýna þá yfirburði. 

Samband milli meðalhæðar og toppvaxtar (graf 11) benti eindregið til þess að það væru 

almennt ekki skaðar svo sem vor- eða haustkal sem stjórni meðalhæð, m.ö.o góður sumar-

vöxtur skilar sér í hárri meðalhæð svo fremi plantan hafi komist á legg. 

Lítill marktækur kvæmamunur í vexti var einnig í úttekt Peter Fredman 1991 og það sama á 

við um fyrri úttektir á þessari tilraun á Læk og annars staðar en mikil afföll gera erfiðara um 

vik að fá marktæka niðurstöðu í tölfræðiprófum. 

Það er athyglisvert að hæðarvöxtur bestu kvæma á Læk er ekkert að gefa eftir því sem gerðist 

meðal bestu jafnaldra kvæma í Skorradal og Þjórsárdal á 7. og 8. áratug síðustu aldar 

(Fredman, 1991). Mesta meðalhæð besta kvæmis á Læk er 20 cm hærra en besta kvæmi í 

Skorradal og 8 cm hærra en það besta í Þjórsárdal.  

 

Það þarf aftur á móta að fara varlega í 

ályktanir af niðurstöðum sem fást yfir stutt 

og aðskilin tímaskeið. Veðurfar er ekki 

tiltakanlega stöðugt frá einum tíma til annars 

og frá því tilraunin á Læk var sett út hefur 

að mestu verið milt árferði. Líklega öfugt 

við það sem var á 7. og 8. áratugnum.  Sé 

skoðaður meðal mánaðarhiti á Hólum í 

Dýrafirði á tveim stuttum en aðskildum 

tímabilum sést glöggt að það getur munað talsvert milli tímabila og til að álykta að vöxtur á 

Læk verði í framtíðinni í samræmi við þá niðurstöðu sem hér kemur fram, þurfa menn 

jafnframt að hafa trú á að sú hitaaukning sem fram kemur á grafi 12 muni haldast a.m.k. um 

nokkurt skeið.   

  

Næringarástand jarðvegs á vaxtarstað kemur ekki tiltakanleg á óvart og vöxtur dregur dám af 

því. Tilraunin hefur ekki fengið áburðargjöf frá því við gróðursetningu en þá var sáldrað 10-

15 gr. af blákorni á yfirborð umhverfis hverja plöntu. Vænta má að vöxtur tæki talsverðan 

kipp við góða áburðargjöf (N og P) Einnig mundi það bæta næringarefnanám plantna að bera 

kalk á tilraunina en sýrustig jarðvegs er mjög lágt og líklegt að það hafi slæm áhrif á aðgang 

plantna að auðleystum fosfór (P).  

Höfundi er ekki kunnugt um að mælst hafi lægra sýrustig í jarðvegssýni hérlendis en fram 

kom í blokk nr. 9,  pH = 3,9. (tafla 3*)  

 

 

 

Graf 12. 

Samkvæmt niðurstöðum í mælingu niturs (N-styrkur) í barrnálum virðast plönturnar búa við 

nokkurn skort. N-styrkur er á milli 1,2% til 1,6% og samkvæmt Ingestad (1962) gefur það til 

kynna að víða um tilraunina sé talsvert niturstress og N-þörf til hámarksvaxtar sé ekki 

fullnægt (Ingestad,1962). Ekki fundust beinar rannsóknir á N-styrks-þröskuldi fyrir ungt 

sitkagreni og viðmiðanir sem hér eru notaðar (bls 23.) eru úr rannsóknum á ungu rauðgreni  

en hvítgrenið hefur a.m.k. sama þröskuld til hámarksvaxtar (1,8-2,4%).  

Aftur á móti bendir rannsókn á 30 ára gömlu rauðgreni í langtíma áburðartilraun á okkar 

breiddarstigi í Svíþjóð (63°N) ekki til N-stress við N-styrk 1,3-1,5% (Robertnz, 1998). 

 

 

Það kom skýrslufundi á óvart að N-styrkur í 

barrnálum var ekki tiltakanlega lægri í blokk nr. 

9. en þar er vöxtur hægastur og greinileg 

kreppueinkenni sjánleg s.s. ljóst barr, stuttar 

nálar og stuttir sprotar. Hins vegar kemur 

fofórskortur  greinilega fram í mælingunni.  

Á grafi 13 sést að meðalvöxtur í blokk nr. 9 er 

aðeins 1/3 af því sem gerist í blokk 1.  

 

 

Magn næringarefna í laufblöðum er í nánu sambandi við næringarástand plöntunnar allrar og 

því góður mælikvarði á næringarefnaframboð jarðvegs á vaxtarstað og hvernig hann nýtist 

plöntunni til nývaxtar. Ákjósanlegt hlutfall (e-optimal proportion) stein-, snefil og næringar-

efna er talið svipað fyrir allar æðplöntur (e-vascular plants) og hefur verið skilgreint út frá 

hlutfalli niturs í plöntum.  Viðkomandi efni (massi eða %) er reiknað sem hlutfall á móti  nitri 

(massa eða %) og fæst þá svokallað N-hlutfall (N-ratio) (Bjarni, 2001). 

Með samanburði af þessu tagi (töflur 7-10) má fá mynd af því hver staða þessara efna er 

raunverulega og hvort skortur er á einhverju þeirra.  Ef nitur er í nægu magni fyrir 

hámarksvaxtargetu plöntunnar (-eins og hún torgar) þarf hún einnig mikið af öðrum efnum.  

Á sama hátt getur skortur þessara efna t.d. fosfórs leitt til þess að plantan getur ekki nýtt sér 

nitur nema til takmarkaðs vaxtar.  

Niðurstöður efnarannsóknarinnar í barri benda til að skortur sé á fosfór (P) í blokk 9, N-ratio 

lægra en 10. Það er fosfórskortur sem hamlar þar vexti en ekki niturskortur.  

Meðalvöxtur á blokk, meðaltal allra plantna í 
hverri blokk.   

Vöxtur á blokk 2009

0

2

4

6

8

10

12

14

16

18

20

9 10 5 8 7 3 4 6 1 2

Blokk nr.

C
m

 m
eð

al
vö

xt
u

r

 



34 

 
 

 
 

 

Í öðrum blokkum er N-ratio fosfórs yfir þessu lágmarki- en aðeins rétt svo, og búast má við að 

með auknu framboði á nitri með t.d. áburðargjöf muni fosfórskortur verða sá þáttur sem 

takmarkaði fullan vöxt af því það er efnið sem „vantar næst“ ef nóg er af nitri. Önnur steinefni 

s.s. kalí (K) og brennisteinn (S) eru í góðum styrk. 

Af þeim snefilefnum sem tóks að mæla liggur aðeis styrkur kopars (Cu) við mörk N-ratio en 

styrkur annara efna er vel ofan marka. 

Því miður tókst ekki að mæla bór (Br) í nálum en umræða er um að hugsanlega sé bórskortur 

að valda vaxtarhömlun en einkenni bórskorts ku vera ill greinanleg frá kalskemmdun í brumi.  

 

Framboð vatns er örugglega nægjanlegt á tilraunastaðnum en jarðvegshiti hefur ekki verið 

mældur en rætur eiga erfiðara með að vinna næringarefni við lágt hitastig. Jarðvegur er þakinn 

þykkum sinuflóka og hugsanlega vel einangraður frá sólarljósi og lofthita. 

 

Þær upplýsingar um svæði sem henti jafn vel eða betur til skógræktar eru birtar á myndum nr. 

8 og 10 eru talsvert nákvæmari en áður hafa birst. Ásæðan er einfaldlega sú að með nútíma 

tölvutækni hefur tekist að reikna nákvæmar út trúverðugar niðurstöður fyrir lítil og afmörkuð 

svæði í flóknu landslagi. Þrátt fyrir það eru þessi gögn talsvert frá því að vera örugg og í 

nokkrum tilfellum eru sjáanleg frávik sem ekki er hægt að skýra með öðru en að útreikningar  

sýni ekki skýra eða rétta niðurstöðu. Má t.d. nefna að innanverður Bjarnarfjörður lendir 

algerlega utan bestu svæða (10.mynd) þótt þar bendi vöxtur og þroski nýlegra gróðursetninga 

til þokkalegra góðra vaxtarskilyrða.  

Einnig má nefna að 10. mynd greinir ekki Barmahlíð í Reykhólasveit (mynd á síðu ii) en þar 

er greniskógur sem sýndi mestan viðarvöxt sem mældist fyrir sitkagreni á Vesturlandi, 

Vestfjörðum og Norðurlandi í Landsúttekt 2001 (Arnór & Freyr, 2001). Þar stendur hæsta tré 

Vestfjarða, 17,5 m. sitkagreni sem hefur hækkað um 3,4 m. s.l.10 ár. (Bjarni D. Sigurðsson. 

fyrirlestur í Lbhí. feb. 2010 – óbyrt gögn).   

Athyglisvert er að skoða 8.mynd sem greinir þennan stað gjörla en hann fellur út vegna 

vindálags (9. mynd). Skýringin á þessu gæti verið sú að vindálagsmódelið greini ekki nógu 

vel skjóláhrif landslags eða að vel skýlt svæði sé einfaldlega það lítið að meðalgildi 

myndeiningarinnar (81ha) reiknist yfir 8,3 m.sek. 

Þau mörk sem hér eru gefin fyrir „bestu skógræktarsvæði“; sumarhiti > 10°C  og vindálag 

undir 8,3 m.sek. eru sett til að sýna niðurstöðu úr dæmi og aðferð við framsetningu enda 

ligggja ekki fyrir  „opinber“ mörk, sérstaklega ekki hvað varðar vindálag.  

Með þessari aðferð virðist vel mega nálgast betur raunverulegar flatarmálsmælingar og 

staðsetningu heppilegra skógræktarsvæða og með því að taka inn í myndina upplýsingar um 

jarðveg, gróðurþekju, landhalla og hallaátt auk annara upplýsinga má nálgast enn betur 

kortlagningu heppilegra svæða og þá jafnframt flokka frekar fyrir einstakar tegundir útfrá 

takmörkum þeirra.  

Aftur á móti virðist augljóst að til að kortleggja alla helsu þætti ásamt veðurfarsupplýsingum 

þarf að nota nákvæmari gögn (hiti –vindur) og  betri líkön vegna flókinnar staðfræði (smágert 

mósaik).  

Um saltákomu er ekki mikið að segja hvað sitkagreni og sitkabastarð varðar enda  er hún ekki 

talin hafa teljandi áhrif á vöxt tegundanna  (Harris,1990) nema í nýgróðursetningum og fyrstu 

2-3 vaxtarárin.  

6. Viðaukar  

6.1. Niðurstöður mælinga  

Niðurstöður mælinga í grenikvæmatirlraun á Læk í Dýrafirði Okt. 2009.  
The MEANS Procedure:  

                                                                
Upprunastaður kvæmis 

          
Kvæmi 

nr. 

Meðalsproti 
cm            

haust 2009 

Meðalhæð 
cm        

haust  2009 

Meðal lifun 
%            

haust 2009 

Chiniak (SG) 1 10.9 91 31.4 

Duck Mountain (SG) 2 11.1 92 25.7 

Iniskin Bay (SG/SB) 3 16.9 120 40.0 

Chinitna Bay (SG/SB) 4 12.9 105 44.3 

Port Chatham (SG) 5 14.4 100 54.3 

Homer (SG) 6 13.3 110 40.0 

Ninilchik (HG/SB) 7 13.5 101 37.1 

Kenai City (HG) 8 12.1 86 31.4 

Resurrection River (SG) 9 17.7 113 64.3 

Nash Road (nál.Seward) (SG) 10 15.0 113 42.9 

Kenai Lake (SB) 11 8.7 85 21.4 

Cooper Lake (SB/SG) 12 14.7 106 57.1 

Moose Pass (SB/SG) 13 15.1 102 42.9 

Hope (SB/SG) 14 11.0 87 20.0 

Hope Road (SB) 15 13.0 98 48.6 

Summit Lake (HG/SB) 16 15.2 103 41.4 

Portage to Girdwood (SG) 17 14.5 111 40.0 

Knik River (SB) 18 12.0 91 17.1 

Valdez (SG) 19 17.0 121 62.9 

Cordova (SG) 20 12.0 105 31.4 

Dyea, Skagway (SG) 21 15.3 99 28.6 

Tatiklek (SG) 23 12.5 93 21.4 

Ártúnsbrekka (SG) 24 11.5 93 32.9 

Rio Grande, Col. (BG) 25 8.0 72 15.7 

Bluejoint Mtn., B.C. (BG) 26 9.1 71 10.0 

Snug Harbor (SB) 27 9.5 94 31.4 

6.2. Veðurgögn 

Veðurfarsgögn frá Vestfjöðum.  Meðalhiti og meðalúrkoma mánaða.  
 

 1995-2009   23mh 1995-2009  35mh 1998-2009  16mh 1995-2009  17mh 

 Akureyri       Bjargtangar     2304  Bíldudalur         2428 Bolungarvík 

 t °C r mm t °C r mm t °C 

r mm (f-

99) t °C r mm 

Jan -0.7 59 0.3 - 0.5 121 -0.3 89 

Feb -1.5 48 -0.5 - -0.3 108 -1.4 76 

mars -0.3 45 -0.3 - 0.4 104 -0.9 73 

apr 2.5 24 2.1 - 2.9 71 1.5 41 

maí 5.9 22 4.7 - 6.1 55 4.6 38 

jún 9.5 20 7.8 - 9.9 30 8.3 29 

júl 11.3 29 9.6 - 11.6 49 10.2 43 

ág 11.0 39 9.9 - 11.1 62 9.9 60 

sept 8.1 51 8.1 - 8.1 114 7.4 79 

okt 3.1 83 4.2 - 4.2 94 3.2 105 

nóv 0.4 61 2.2 - 1.9 108 1.1 84 

des -0.3 53 1.3 - 1.2 143 0.4 90 

Meðal/summa: 4.1 534 4.1  4.8 1059 3.7 807 

 1998-2009  3mh 1997-2009  20mh 1996-2009  60mh 1995-2009  30mh 

 Flateyri                2631 Gilsfjörður    32282 Hallormsstaður  Hólar 

 t °C r mm t °C r mm t °C r mm t °C r mm 

Jan 0.6 127 -0.4 - -0.5 78 -0.2 171 

Feb -0.4 103 -1.4 - -1.0 100 -1.4 143 

mars -0.2 114 -1.0 - -0.3 62 -0.8 151 

apr 2.3 49 1.5 - 2.4 79 2.1 69 

maí 5.4 50 4.5 - 5.7 49 5.5 72 

jún 8.9 21 7.9 - 8.9 38 8.9 30 

júl 10.6 36 9.8 - 11.4 55 11.0 52 

ág 10.6 56 9.9 - 10.9 81 10.3 70 

sept 8.0 109 7.1 - 8.0 71 7.4 131 

okt 4.2 117 3.2 - 3.7 132 3.0 87 

nóv 2.2 124 0.9 - 0.9 123 1.0 115 

des 1.4 126 0.4 - 0.0 89 0.4 172 

Meðal/summa: 4.4 1032 3.5  4.2 957 3.9 1264 

 2008-2009  10mh 1998-2009  2mh 1995-2004 1995-2009  4mh 

 Hólmavík         2481 Ísafjörður          2642 Kvígindisdalur Lambavatn  220 

 t °C r mm t °C r mm t °C r mm t °C r mm 

Jan -0.6 - 0.0 95 -0.2 124 0.3 91 

Feb -1.6 - -1.0 88 -1.6 129 -0.7 68 

mars -1.1 - -0.5 71 -0.9 167 0.0 85 

apr 1.7 - 2.0 37 2.0 70 2.7 68 

maí 6.0 - 4.9 36 5.3 97 5.5 66 

jún 8.0 - 8.6 19 8.6 45 9.2 47 

júl 10.5 - 10.4 39 10.1 80 10.9 71 

ág 9.9 - 10.1 51 10.3 84 10.7 97 

sept 7.5 - 7.4 88 8.0 151 8.2 113 

okt 3.2 - 3.4 90 3.8 107 4.2 92 

nóv 1.0 - 1.2 89 1.7 131 2.2 83 

des 0.2 - 0.6 119 0.8 131.6 1.1 95 

Meðal/summa: 3.7  3.9 822 4.0 1316 4.5 978 

 1995-2009  15mh 1995-2009  52mh 1998-2009  15mh 1995-2009  11mh 

 Litla Ávík Reykjavík Reykir Hrútaf. Súðavík             2646 

 t °C r mm t °C r mm t °C r mm t °C 

r mm (f-

99) 

Jan 0.4 72.0 0.6 76.4 -1.4 41.8 0.0 73 

Feb -0.6 66.6 -0.2 82.7 -2.3 41.3 -1.2 83 

mars -0.1 65.5 0.9 76.6 -1.3 41.4 -0.5 74 

apr 1.6 57.2 3.8 56.3 1.5 34.7 1.9 37 

maí 4.2 52.7 6.8 45.1 4.7 27.8 5.0 28 

jún 7.0 37.3 9.9 40.3 7.8 35.1 8.6 20 

júl 8.8 58.1 11.5 51.7 9.6 37.9 10.4 37 

ág 9.2 93.8 11.2 73.6 9.9 75.7 10.2 50 

sept 7.4 91.1 8.7 86.8 6.9 71.0 7.5 61 

okt 3.6 120.5 4.6 80.1 2.6 62.4 3.4 75 

nóv 1.5 77.1 2.1 71.1 0.0 48.7 1.2 72 

des 1.0 82.9 1.2 98.9 -0.7 52.1 0.4 91 

Meðal/summa: 3.7 875 5.1 839 3.1 570 3.9 700 

Úrkoma á Hólum og Valdez Alaska
Hólar 1995-2009.  Valdes 1976-2009.

Meðalhiti á Hólum og Valdez Alaska

 1995-1998 1995-2009  5 mh 1998-2009  40m 1976-2009 

 Þórustaðir Önfj. Æðey Ögur             32654 Valdes Alaska 

 t °C r mm t °C r mm t °C r mm t °C r mm 

Jan -0.8 124 -0.2 62 0.0 - -6.4 153 

Feb -2.4 96 -1.4 49 -0.8 - -4.4 140 

mars -1.8 84 -0.9 58 -0.5 - -1.6 114 

apr 2.5 45 1.6 34 1.8 - 2.8 90 

maí 4.4 19 4.7 27 4.8 - 7.3 78 

jún 8.0 25 8.3 23 8.4 - 11.0 77 

júl 10.2 34 10.2 34 10.2 - 12.7 97 

ág 9.7 57 10.1 62 10.2 - 11.9 168 

sept 8.8 121 7.6 74 7.6 - 8.4 244 

okt 2.4 128 3.3 108 3.8 - 3.4 218 

nóv 0.7 50 1.2 62 1.7 - -2.6 140 

des -0.8 94 0.5 69 0.8 - -5.1 193 

Meðal/summa: 3.4 876 3.8 662 4.0  3.1 1712 

 
Upplýsingar um veður í Valdez voru fengnar á vefsíðu í 20. mars 2010. 
http://www.climate-zone.com/climate/united-states/alaska/valdez/index_centigrade.htm 
 
 
 
 
 
Samanburðargröf, meðalhiti mánaða og mánaðarúrkoma á Hólum í Dýrafirði og Valdez í 
Alaska – þaðan er kvæmi nr. 19.   

6.3. Myndir 

 
 
Á mynd 12 sést hnattstaða Íslands í 
samhengi við Alaska í sama mæli- 
kvarða. 
Lækur í Dýrafirði er 500-600 km. 
norðar en Kenai skagi í Alaska.  
 
 
 
 
 
 
 
 
 
 
 
 
 
 
 
 
 
 
 
 

 
 
 

12. mynd 

13. mynd 

Frá tilraunarstað í október. 2009 


